
				एतत् पृष्ठम् अपरिष्कृतम् अस्ति
३६ न च हस्तचेष्टादिवत् सङ्केतमूलं शब्दस्य बोधकत्वम् इति वक्तः
शक्यम्, अनाद्यनुसन्धानाविच्छेदेऽपि सङ्केतयितृपुरुषाज्ञानात् यानि
सङ्केतमूलानि, तानि सर्वाणि साक्षाद्वा परंपरया वा ज्ञायन्ते ।
न च देवदत्तादिशब्दवत् कल्पयितुं युक्तम्; तेषु च साक्षाद्वा
परंपरया वा संकेतो ज्ञायते; गवादिशब्दानां तु अनाद्यनुसन्धानाविच्छे
देऽपि * सङ्केताज्ञानादेव बोधकत्वशक्तिः स्वाभाविकी ।
अतः अग्न्यादीनाम् औष्ण्यादिशक्तिवत् ', इन्द्रियाणां बोधकत्व
शक्तिवच, शब्दस्यापि बोधकत्वशक्तिः “ आश्रयणीया ।।
ननु च इन्द्रियवत् शब्दस्यापि बोधकत्वं स्वाभाविकम्'; संबन्ध
ग्रहणं बोधकत्वाय किमिति अपेक्षते? 'लिङ्गचत् " इत्युच्यते ; यथा,
हस्तचेष्टादिवत् बोधकत्वात् शब्दस्य सङ्केतित्वं स्यादित्यत्राह अनादि इति।
अनुसन्धानविच्छेदात् संकेतयितृपुरुषाज्ञानमिति शङ्कापरिहारार्थम्, 'अनाद्यनु
सन्धानाविच्छेदेऽपि ' इत्युक्तम् । सङ्केततृिपुरुषज्ञानं संकेतमूलत्वे प्रयोजकम्, न
बोधकत्वे – इत्यर्थः ।
एवम्, बोधकत्वात् सङ्कतमूलवमाशङ्कय परिहृतम् ; शब्दत्वात् 'देवदत्तदि
शब्दवत् साङ्केतिकत्वमाशङ्कय परिहरति न च इति । अत्र शङ्कामुखभेद एव ;
परिहारः तुल्यः । अतः इत्यादि । स्पष्टम् ॥
१. युक्तम्-पl०
४. शक्तिरवश्याश्रयणीयः, शक्तिरेषाश्रय
णीया-पा.
५. खाभाविकै चेत्-पा.
७, इति च दृश्यते-पा.)
८, देवदत्तशब्दवत् देवदत्तादिवत्-पा.

